
QORTI CIVILI PRIM’AWLA

ONOR. IMHALLEF TONI ABELA LL.D.

Seduta ta’ nhar il-Gimgha, 26 ta’ Gunju, 2020
Numru 7

Rikors Numru 500/19TA

Wara l-ittra uffi¢jali 1691/19 fl-ismijiet:-
II-Kumissarju tat-Taxxi
VS

Emanuel Said (KI: 266479M)

II-Qorti:

Rat ir-rikors ta’ Emanuel Said tat-23 ta’ Mejju 2019 li permezz tieghu

premetta u talab is-segwenti:

“lli permezz ta’ I-ittra uffi¢jali su riferita, l-imsemmi Kummissarju tat-Taxxi
ittenta jirrendi esegwibbli bhala titolu esekuttiv, ammont allegatament
dovut mill-esponenti bhala Taxxa fuq il-Valur Mizjud u liema ammont huwa
ta’ mija u wiehed u disghin elf, sitt mija u hamsa u erbghin Ewro u sebgha
u erbghin ¢entezmu;

llli jezistu ragunijiet gravi u validi skont il-ligi li ghalihom [-ittra uffi¢jali
ntavolata ai termini ta’ titolu VII tat-Tagsima 1 tat-Tieni ktieb tal-Kap XII
m’ghandhiex tigi dikjarata bhala titolu esekuttiv fil-konfront ta’ I-esponenti;

llli fl-ewwel lok, u bla pregudizzju ghal dak su espost u ghal dak
sussegwenti, I-imsemmija ittra hija nulla u dana stante illi ma tirreferix
ghal-liema Artikolu tal-Kap Xl geghdha tirreferi;

llli bla predudizzju ghal dak sussegwenti, ma giet annessa ebda prova ma’
l-ittra uffi¢jali dwar kwalunkwe debitu allegatament dovut mill-esponenti;

llli bla pregudizzju ghal dak sudett u dak sussegwenti ebda hlas ma hu
dovut mill-esponenti lill-Kkummissarju tat-Taxxi u dana stante illi kienet
terza persuna illi kienet geghda taghmel uzu min-numru tar-registrazzjoni
tal-VAT ta’ l-esponenti, u fil-fatt hemm investigazzjonijiet kriminali f'dan ir-
rigward mill-uffi¢jali tat-Tagsima tar-Rejati Ekonomici kif juri d-dokument
anness;

llli ghaldagstant, I-imsemmija ittra ufficjali ma tistax tigi dikjarata esegwibbli
fil-kkonfront ta’ I-esponenti;

Ghaldagstant u in vista tas-suespost, I-esponenti jitlob umilment li din |-
Onorabbli Qorti, filwaqt illi joghgobha filwaqt illi tissospendi |-ezegwibilita’
ta’ I-ittra uffi¢jali fil-konfront ta’ I-esponenti, tiddikjara li I-istess ittra uffi¢jali
su riferita ma tikkostitwix titolu esekuttiv ai termini tal-Kap XII tal-Ligijiet ta’
Malta.”

Rat id-digriet taghha tat-13 ta’ Awwissu 2019;

Rat ir-risposta tal-Kummissarju tat-Taxxi tat-12 ta’ Settembru 2019 i

permezz tieghu wiegeb is-segwenti:

“1. llli b’'mod preliminari, r-rikors promotur huwa null in kwantu ma sarx
fil-forma ta’ rikors manluf kif titlob il-ligi;

2. i minghajr pregudizzju ghas-suespost, it-talba rikorrenti ghas-
sospensjoni tal-ezegwibilita” tal-ittra uffi¢jali in kwistjoni ghandha tigi
michuda in kwantu ma tirrizultax mil-ligi u ghalhekk m’huwiex rimedju
disponibbli ghar-rikorrenti;

3. llli wkoll b’mod preliminari u minghajr pregudizzju ghas-suespost bid-
dovut rispett din |-Onorabbli Qorti m’ghandhiex il-poter sabiex
tissindika jew tindaga dwar [-ammont dovut lill-esponenti in kwantu
tali ammont hu dovut bis-sahha ta’ titolu ezekuttiv li I-esponenti gia
ghandu fil-konfront tar-rikorrenti ai termini tal-Artikou 549 tal-Kap. 406

10.

11.

12.

tal-Ligijiet ta’ Malta, filwaqt li I-ittra ufficjali in kwistjoni bin-numru
1691/2019 hi intiza biss li tirrendi ezegwibbli I-istess titolu ezekuttiv li
ghandu |-esponenti;

llli t-titolu ezekuttiv li ghandu favur tieghu I-esponenti jikkonsisti fl-
awviz mibghut u notifikat lir-rikorenti ai termini tal-Artiklu 59 tal-Kap.
406 tal-Ligijiet ta’ Malta, filwaqt li I-ittra ufficjali imsemmija, kif gia
inghad, hija ntiza biss sabiex tirrendi ezegwibbli tali titolu ezekuttiv;

i minghajr pregudizzju ghas-suespost u wkoll b’mod preliminari,
dejjem bid-dovut rispett, fi kwalunkwe kaz din I-Onorabbli Qorti mhix
il-forum kompetenti sabiex tiddetermina jekk l-ammont pretiz huwiex
dovut o meno in kwantu huwa biss it-Tribunal ta’ Revizjoni
Amministrattiva li ghandu |-poter sabiex jiddetermina l-istess u dan ai
termini tal-Kap. 406 tal-ligijiet ta’ Malta;

llli I-lanjanzi tar-rikorrenti ghalhekk kellhom jitressqu quddiem it-
Tribunal ta’ Revizjoni Amministrattiva, fit-terminu moghti fil-ligi, u
mhux quddiem din |-Onorabbli Qorti;

[l minghajr pregudizzju ghas-suespost, gia la darba ma saret I-ebda
kontestazzjoni ghall-ammont dovut mir-rikorrenti fit-termini moghtija
fil-ligi, ma tista’ ssir I-ebda kontestazzjoni f'dan I-istadju dwar I-istess
ammont dovut lill-esponenti;

llli ghalhekk, gia la darba r-rikorrenti kellu l-opportunita’ li jikkontesta
l-ammont dovut pero” ghazel li jibga’ sieket, ma jistax jikkontesta I-
ammont dovuti fdan I-istadju meta l-esponenti ghandu fidu titolu
ezekuttiv rez ezegwibbli fil-konfront tar-rikorrenti;

llli fi kwalunkwe kaz u minghajr predudizzju ghas-suespost, l-ittra
uffi¢jali in kwistjoni bin-numru 1691/2019 mhix mahruga ai termini tal-
Kap. XIl, izda tal-Att XXl tal-1998, kif indikat bl-aktar mod car fl-
istess ittra;

[l minghajr pregudizzju ghas-suespost, I-Artikolu 59 tal-Kap. 406 tal-
Ligijiet ta’ Malta ma jirrikjedix i tigi annessa prova tad-debitur mal-
ittra  ufficjali. ll-prova tad-debitu hi t-talba ghall-hlas Ii giet
pre¢edentement mibghuta u notifikata lir-rikorrent ai termini tal-istess
Artikolu tal-ligi, u li ghaliha ma kien hemm |-ebda kontestazzjoni, kif
fuq inghad;

[l minghajr pregudizzju ghall-ec¢ezzjonijiet precedenti, r-rikorrent irid
jipprova li terzi persuni ghamlu uzu min-numru tal-VAT tieghu, kif
minnu allegat;

llli ghalhekk, I-ammont indikat fl-ittra ufficjali in kwistjoni hu dovut mir-
rikorrenti lill-esponenti;

13. llli ghaldagstant it-talbiet rikorrenti huma nfondati fil-fatt u fid-dritt u
ghandhom jigu mi¢huda, bl-ispejjez kontra l-istess rikorrenti.”

Rat li fis-seduta tat-23 ta’ Settembru 2019 ir-rikorrent iddikjara li r-rikors

odjern gie ntavolat ai termini tal-artikolu 466(1) tal-Kap 12 tal-ligijiet ta’

Malta. Fl-istess seduta I|-partijiet gablu li r-rikors jithalla ghat-trattazzjoni

dwar l-ewwel e¢cezzjoni.

Fis-seduta tal-14 ta’ Jannar 2020 ir-rikors gie differit ghas-Sentenza ghal-
lum u dan wara li kull parti kellha I|-fakolta’ li tippresenta nota ta’

osservazzjonijiet.

Ikkunsidrat

1. ll-vertenza ta’ bejn il-partijiet tirrigwarda ittra uffi¢jali datat 9 ta’
Mejju 2019 I|i permezz taghha I|-Kummisarju tat-Taxxi interpella |lil
Emanuel Said, ir-rikorrent, sabiex ai termini tal-artikolu 59 tal-Att tal-1998,
fjumejn zmien min-notifika taghha, jhallas l-ammont ta’ mija wiehed u
disghin, sitt mija u hamsa u erbghin Ewro punt sebgha u erbghin
¢centezmu (€191,645.47) rappresentanti ammont dovut bhala Taxxa fuq il-

Valur Mizjud skont il-ligi.

2. Sabiex jikkontesta dan l-ammont, I-imsemmi Emanuel Said deherlu
li kellu jipprocedi bir-rikors odjern li permezz tieghu gieghed jitlob illi din il-

Qorti tissospendi |-ezegwibbilta’ tal-ittra uffi¢jali fil-konfront tieghu u i



Rik. Nru. 500/19TA

ghalhekk tiddikjara li I-istess ittra uffi¢jali ma tikkostitwixxix titolu esekuttiv

ai termini tal-Kap XII tal-ligijiet ta’ Malta.

3. Kif inghad aktar ‘I fuq, il-partijiet qablu, li fdan l-istadju, gabel ma
din il-Qorti tkun fposizzjoni li tikkonsidra I-mertu, ghandha I-ewwel tinvesti
l-ewwel ecécezzjoni tal-Kummissarju tat-Taxxi li hija fis-sens li “r-rikors
promotur huwa null in kwantu ma sarx fil-forma tar-rikors mahluf kif titlob

il-ligi”.

4. lI-Qorti gieset sewwa il-posizzjonijiet kontrastanti li hadu |-partijiet
fin-noti ta’ osservazzjonijiet taghhom. 1lI-Qorti ikkunsidrat li l-artikolu 466
tal-Kap 12 tal-ligijiet ta’ Malta ma hux applikabbli ghall-kaz odjern. [l-Qorti
tagbel perfettament mat-taghlim ermenawtiku li jaghmel referenza
ghalihom il-Kummissarju tat-Taxxa partikularment is-Sentenza fl-ismijiet
Outwest Limited -vs- Kummissarju tat-Taxxi Interni tas-27 ta’ Marzu

2018.

5. Emanuel Said gieghed jittenta jattakka I-ittra uffi¢jali fug imsemmija
bir-rikors abbazi tal-artiklu 466 tal-Kap 12 tal-ligijiet ta’ Malta (ara
dikjarazzjoni maghmula fis-seduta tat-23 ta’ Settembru, 2019). 1zda jidher
car, li l-artikolu li abbazi tieghu inharget I-ittra uffi¢jali huwa l-artikolu 59
tal-Kap 406 tal-ligijiet ta’ Malta. L-artikolu 466 tal-Kap 12 tal-ligijiet ta’
Malta jirreferi generikament ghad-Dipartimenti tal-Gvern u di piu’, irid ukoll
ikun akkumpanjat minn dikjarazzjoni mahlufa mill-Kap tad-Dipartiment. Di

fatti l-artikolu 466(2) tal-Kap 12 tal-ligijiet ta’ Malta terga’ u tghid jaghmilha

¢ara li dak li jkun jista’ jikkontesta t-talba fi zmien ghoxrin gurnata minn
notifika ta’ dik id-dikjarazzjoni. Dan ma hux il-kaz |i ghandha
guddiemha u langas ma r-rikorrent gieghed jattakka |-imsemmija ittra
ufficjali ghax ma tissodisfax ritwalment il-pro¢edura taht dan l-artikolu.

Imma anke li kieku, dan I-artikolu mhux applikabbli.

6. lI-Qorti tifthem, i fejn jistghu ikunu salvati |-atti, hekk ghandu jigri.
Huwa ghalhekk, li l-artikolu 164 tal-Kap 12 tal-ligijiet ta’ Malta in succint
jipprovdi, li dak li ghandu jingieb b’rikors guramentat ma jistax jingieb
b’sempli¢i rikors. Mentri, fil-kaz ta’ dak li anke fejn il-ligi tipprovdi
espressament |i ghandu jingieb b’rikors, jista’ ukoll jingieb b’rikors
guramentat (ara Sentenza tal-Prim’ Awla Qorti Civili (Sede
Kostituzzjonali) tad-9 ta’ Lulju 2019 per Imhallef Grazio Mercieca fl-
ismijiet J&C Properties Ltd -vs- Avukat Generali). Dan ifisser, li fejn
il-ligi ma tipprovdiex x’'ghandha tkun il-forma tal-procedura sabiex jingieb

att, ir-regola generali u imprexxendibbli hija dik tar-rikors Guramentat.

7. Fl-ahhar nett huwa indubitat, li I-Kap 406 tal-ligijiet ta’ Malta huwa
ligi specjali. Kull ligi spec¢jali, in omagg tal-prin¢ipju tal-prologomena
legali, lex specialis derogat generalis, tidderoga minn dik generali, li fdan
il-kaz huwa l-artikolu 466 tal-Kap 12 tal-ligijiet ta’ Malta. Ghalhekk bhala
ligi specjali, dak li gieghed jitlob ir-rikorrent kellu jitolbu bil-forma aktar

solenni tar-rikors guramentat.

8. Ghalhekk il-Qorti ser tkun geghdha tilga’ I-ewwel risposta ossia
eccezzjoni tal-Kummissarju tat-Taxxi minghajr htiega li tinvesti |-bqgija tar-

rikors.

Decide

Ghaldagstant ghar-ragunijiet fug imsemmija |-Qorti geghdha taqta’ u
tiddeciedi r-rikors billi tilga’ I|-ewwel risposta ossia ecc¢ezzjoni tal-
Kummissarju tat-Taxxi u konsegwenzjalment tichad ir-rikors ta’ Emanuel

Said bl-ispejjes kontra tieghu.

Imhallef Toni Abela

Deputat Registratur



